Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Foru Diputazioak emana, Nafarroako Filmotekaren jarduerari buruzkoa. Galdera 2021eko urtarrilaren 29ko 10. Nafarroako Parlamentuko Aldizkari Ofizialean argitaratu zen.

ERANTZUNA
EH Bildu talde parlamentarioari atxikitako foru parlamentari Maiorga Ramírez Erro jaunak 10-21/PES-00040 galdera idatzia egin du, jakin nahi baitu zein den Kultura Departamentuaren jarrera Nafarroako Filmotekaren jarduera deszentralizatzeari dagokionez. Hauxe da Nafarroako Gobernuko Kultura eta Kiroleko kontseilariak horretaz ematen dion informazioa:
Filmoteka lurraldeari lotzeko proiektuan lan egiten ari gara gaur egun. Horretarako programa koherente bat lantzen ari da, Nafarroako Filmotekaren helburuekin bat eginen duena, Nafarroako herrietan emanaldiak programatuko dituena, eta orekan egonen dena jada Kultura eta Kirol Departamentuaren dirulaguntza jasotzen duen zinema eskaintzarekin (toki entitateentzako ‘Artea eta Kultura’ deialdia, Generazinema Jaialdiak deialdia) eta entitate eta enpresa pribatuen eskaintzarekin.
Hori guztia jakinarazten dizut, Nafarroako Parlamentuko Erregelamenduaren 194. artikuluan xedatutakoa betez.

